
IQTISODIYOTNI 
RAQAMLASHTIRISH 

SHAROITIDA BANKLARNING 
O‘RNI

Adilova Zohida Ikromjonovna
Toshkent moliya instituti “Bank ishi” kafedrasi 

Annotatsiya: Iqtisodiyotni raqamlashtirish sharoitida banklarning to‘lovga qobilligini taʼminlashning muhim omili bo‘lgani 
holda, mamlakat iqtisodiyotida amalga oshiriladigan to‘lovlarning uzluksizligini taʼminlashning zaruriy sharti hisoblanadi. 
Maqolada iqtisodiyotni raqamlashtirish sharoitida banklarning o‘rni bilan bog‘liq bo‘lgan dolzarb muammolar aniqlangan 
va ularni hal qilishga qaratilgan ilmiy takliflar ishlab chiqilgan.

Kalit so‘zlar: Markaziy banki, raqamli iqtisodiyot, bank mahsuloti, bank xizmatlari, bank kartalari, hisob-kitob kliring tizimi, 
internet, masofaviy xizmatlar.
Abstract: Being an important factor in ensuring the solvency of banks in the conditions of digitalization of the economy, 
it is a necessary condition for ensuring the continuity of payments made in the country’s economy. The article identifies 
current problems related to the role of banks in the digitalization of the economy and develops scientific proposals aimed 
at solving them.

Key words: Central bank, digital economy, banking products, banking services, bank cards, settlement and clearing 
system, internet, remote services.
Аннотация: Являясь важным фактором обеспечения платежеспособности банков в условиях цифровизации эко-
номики, она является необходимым условием обеспечения непрерывности платежей, осуществляемых в эконо-
мике страны. В статье обозначены актуальные проблемы, связанные с ролью банков в цифровизации экономики, 
и разработаны научные предложения, направленные на их решение.

Ключевые слова: Центральный банк, цифровая экономика, банковские продукты, банковские услуги, банковские 
карты, расчетно-клиринговая система, интернет, дистанционные услуги.

K I R I S H
2017-yil 12-sentyabrdagi “Respublika bank tizimini yanada rivojlantirish va barqarorligini oshirish chora- 

tadbirlari to‘g‘risida”gi va 2018-yil 23-martdagi “Bank xizmatlari ommabopligini oshirish bo‘yicha qo‘shimcha 
chora- tadbirlar to‘g‘risida”gi Qarorlari, 2020-yil 12-martdagi O‘zbekiston Respublikasi Prezidentining 
PF-5992-son “2020-2025-yillarga mo‘ljallangan O‘zbekiston Respublikasining bank tizimini isloh qililsh strate-
giyasi to‘g‘risida”gi farmoni va boshqa ushbu sohadagi me’yoriy-huquqiy hujjatlarda belgilangan vazifalar res-
publikamizda bank infratuzilmasining kengayib borishi banklar o‘rtasidagi raqobat muhitining kuchayishi hamda 
bank xizmat turlari sifati va ko‘lamining oshishiga xizmat qilmoqda [1].

Tijorat banklarining raqobatbardoshlikni ta’minlashida eng samarali yo‘li mijozlarning unga bo‘lgan ishon-
chini qozonish va ular uchun barcha qulayliklarni yaratish, shuningdek, xizmatlar turi, sifati va tezkorligini oshirish 
hisoblanadi. Banklar raqobatbardoshlikni ta’minlashi uchun zamonaviy bank xizmatlarini joriy etishga, yangi 
texnologiyalardan foydalanishga yanada ko‘proq ehtiyoj sezmoqdalar. Respublikamiz Prezidenti Sh. Mirziyo-
 yev tomonidan 2020-yil “Ilm-ma’rifat va raqamli iqtisodiyotni rivojlantirish” davlatdasturida Joriy yilda “raqamli 
iqtisodiyot”ni rivojlantirish bo‘yicha tub burilish qilishimiz kerak. Birinchi navbatda, qurilish, energetika, qishloq 
va suv xo‘jaligi, transport, geologiya, kadastr, sog‘liqni saqlash, ta’lim, arxiv va iqtisodiy sohalarini to‘liq raqam-
lashtirish lozim. Shuningdek, “Elektron hukumat” tizimini, amalga oshirilayotgan dasturlar va loyihalarni tanqidiy 
qayta ko‘rib chiqib, barcha tashkiliy va institutsional masalalarni kompleks hal etish zarur [2]. O‘zbekiston Res-
publikasi Vazirlar Mahkamasining 373-son qarori asosida “Raqamli O‘zbekiston–2030” strategiyasiga muvofiq 
iqtisodiyot tarmoqlari va hududlarini raqamlashtirish, davlat axborot tizimlari va elektron xizmatlarni joriy etish, 
shuningdek, raqamli texnologiyalardan keng foydalanishni ta’minlash bo‘yicha chora-tadbirlar amalga oshiril-
moqda.  Ushbu chora-tadbirlar doirasida, banklar to‘lov qobilyatini taminlash uchun, raqamli iqtisodiyot va 
elektron hukumatning rivojlanish holatini samarali baholash tizimi hamda uni amalga oshirishning idoralararo 

mexa nizmining yo‘qligi iqtisodiyot tarmoqlari va hududlarni raqamli transformatsiyasi hozirgi holatini chuqur 
tahlil qilishga to‘sqinlik qilmoqda [3].

Mavzuga oid adabiyotlarning tahlili Pandemiya davrida raqamlashtirish bank sektori uchun zaruratga 
aylandi, Aksariyat banklar va moliya institutlari so‘nggi yillarda bu yo‘nalishda ba’zi qadamlar qo‘ygan edi. 
Ko‘pgina banklar allaqachon o‘z xizmatlarini taklif qilishda raqamli raqamni kiritishni boshlagan. Aslida, raqam-
lashtirish – bu texnologiyani qabul qilish bilan ma’lumotlarni raqamli formatga aylantirish.  Raqamli iqtisodiyot 
tushunchasiga bir qator ta’riflar berilgan. Jumladan, iqtisodiyot fanlari doktori, Rossiya Fanlar akademiyasining 
muxbir a’zosi V.Ivanov “Raqamli iqtisod ‒ haqiqatimizni to‘ldiradigan virtual muhit” – deb ta’rif bergan [4]. Pro-
fessor D. Kungurovning fikricha, “raqamli iqtisod” atamasiga ikkita yondashish mavjud deb hisoblaydi. Raqamli 
texnologiyalar asosida iqtisodiyotning va elektron tovar va xizmatlar eksklyuziv domen tavsiflovchi raqamli 
iqtisodiyot: birinchi yondashuv “klassik” deb nomlanib, klassik misollar ‒ teletibbiyot, masofaviy ta’lim, dori-dar-
monlarni sotish (filmlar, televizorlar, kitoblar va boshqalar). Ikkinchi yondashuv: “raqamli iqtisod” ilg‘or raqamli 
texnologiyalardan foydalangan holda iqtisodiy ishlab chiqarishdir [5].

Bankni raqamlashtirish inson xatolarini kamaytiradi va shu bilan mijozlarning sodiqligini mustahkamlaydi. 
Raqamlashtirishni qo‘llash orqali banklar mijozlarga yaxshilangan xizmatlarni taqdim etishlari mumkin. Bu 
mijozlarga foyda keltiradi va vaqtni tejaydi. Bugungi kunda odamlar onlayn-banking orqali kechayu kunduz 
banklardan foydalanishlari mumkin. Katta pullarni boshqarish ham osonlashdi. Raqamlashtirish mijozlarga 
naqd pulsiz operatsiyalarni osonlashtirish orqali ham foyda keltirdi. Mijozlar endi naqd pul saqlashlari shart 
emas va istalgan joyda, istalgan vaqtda operatsiyalarni amalga oshirishi mumkin. 

Rossiyalik olimlar “G. N. Beloglazova, A. M. Tavasiyevlarning fikricha, bank xizmatining negizida operat-
siya yotadi, yaʼni bank operatsiyasi natijasida bank xizmati yaratiladi va ushbu operatsiya bank mijozi talabini 
qanoatlantiradi” [6]. 

A. N. Ivanov “bank mahsulotiga, alohida bank faoliyati bo‘yicha mijoz talabini qondirish uchun o‘zaro bog‘liq 
bo‘lgan bank xizmatlari to‘plami va operatsiyalarini amalga oshirilishini kiritadi” [7]. 

Iqtisodchi olim E. F. Jukov “bank xizmatlari tushunchasiga faqat moliyaviy xizmatlarni kiritgan, u bank 
asosan operatsiya bajaradi deb hisoblaydi. Bank operatsiyalarini aktiv va passiv operatsiyalarga bo‘lib, bankning 
moliyaviy xizmatlariga lizing, faktoring, forfeyting va trast operatsiyalarni kiritadi” [8].

S. V. Galitskayaning qarashi ham yuqoridagi olimlar qarashlariga mos kelsa-da, faqat ulardan farqli rav-
ishda “bank xizmatlari aktiv va passiv operatsiyalarni o‘z ichiga oladi va bank xizmatining obekti kapital deb 
hisoblaydi” [9].

T A D Q I Q O T  M E T O D O L O G I YA S I
O‘zbekiston Respublikasining Markaziy banki to‘g‘risidagi qonunga (2019-y.) muvofiq, Markaziy bank pul-

kredit siyosatining strategik maqsadlari bo‘lib, inflyatsiyaga qarshi kurashish, mamlakat bank tizimi va to‘lov 
tizimlarining barqarorligini taʼminlash bo‘lgani holda taktik maqsadlari hisoblanadi. Ilmiy tadqiqotni bajarishda 
qiyosiy va trendli tahlil usullaridan foydalanildi.

Ilmiy maqolani yozishda O‘zbekiston Respublikasi Markaziy bankining statistik maʼlumotlaridan, xalqaro 
ekspertlarning ilmiy-tadqiqotlari maʼlumotlaridan foydalanildi.

T A H L I L  V A  N A T I J A L A R
Bugungi kunda mamlakatimizda 37 ta banklar o‘z faoliyatini ko‘rsatib kelmoqda.
Quyidagi rasm ma’lumotlari orqali tomonidan muomalaga chiqarilgan bank kartalariga baho beramiz. 

1-rasm: Banklar tomonidan muomalaga chiqarilgan bank kartalari soni (ming donada) [10]

2021-yildan boshlab bank kartalarini muomalaga chiqarish keskin oshib 25 776 min donaga oshgan bo‘lsa, 
2023-yilga kelib 8 419 mingtaga oshganini ko‘rishimiz mumkin.

Tijorat banklarining chakana to‘lovlar, shu jumladan, bank kartalari vositasida amalga oshirilgan to‘lovlar 
bo‘yicha o‘zaro hisob-kitoblari Markaziy bankning Kliring tizimi orqali amalga oshiriladi. Shuningdek, Markaziy 
bankning Kliring tizimi, chakana to‘lov tizimlari bilan birgalikda ishlashidan tashqari, Moliya vazirligi G‘az-
nachiligining axborot tizimi va xizmat ko‘rsatuvchi tashkilotlarning billing tizimlari bilan integratsiya qilingan 
holda to‘lovlarni o‘tkazish imkonini beradi.

2-rasm: Markaziy Bankning hisob-kitob kliring tizimi orqali amalga oshirilgan tranzaksiyalar 
summasi [11] (mlrd. so‘mda)

Mobil to‘lov tizimlari orqali ko‘rsatilayotgan xizmatlar asosan mobil operatorlar, internet provayderlar xizmat-
lari uchun (nobank chakana to‘lov tizimlari orqali) to‘lovlarni o‘tkazish bo‘lib, kommunal to‘lovlar, soliqlar va 
boshqa majburiy to‘lovlarni Kliring tizimi orqali o‘tkazish salmog‘i yuqori bo‘lib kelmoqda. 2022-yilda Markaziy 
bankning Kliring tizimi orqali xizmat ko‘rsatuvchi va boshqa tashkilotlar hisobiga amalga oshirilgan to‘lovlar 
summasi 6 trln. so‘mga etib, tranzaktsiyalar soni 58 mln.dan oshdi.

Ushbu rasmdagi malumotlardan shuni anglashimiz mumkinki, Bank hisobvaraqlariga masofadan xizmat 
ko‘rsatish tizimlaridan foydalanuvchilari orasida sms-banking va mobil banking tizimlarinig salomog‘i baland.

X U L O S A  V A  T A K L I F L A R
Iqtisodiyotni raqamlashtirish sharoitida banklarda quyidagi tadbirlarni oshirish lozim:

1. Bank xizmatlarini tashkil etishda yangi informatsion texnologiyalardan keng foydalanish zarur. Infor-
matsion texnologiyalarning rivojlanishi bank xizmatlari ichida mijozga telefon, modem va kompyuter 
yordamida bank operatsiyalarini o‘tkazishga imkon beradi va bank xizmatlari tannarxini pasaytiradi, 
operatsiyalar tezligini oshiradi. 

Bu zamonaviy xizmat turlari jahonning istalgan joyida bank hisob-kitoblarini o‘tkazishga imkon beradi, 
mutaxassislar fikriga ko‘ra, bugungi kunda Yevropa mamlakatlaridagi jami bank xizmatlarining 25 foizi 
internet orqali amalga oshirilmoqda.

2. Respublikamiz bank amaliyotiga xorijiy banklarda keng tarqalgan yangi xizmat turlarini joriy qilish va 
ular hajmini oshrish maqsadga muvofiqdir.

3. Tijorat banklarining masofaviy xizmatlarini ko‘rsatishda qo‘llaniladigan dastur va bank texnologiyala-
rining internetning turli taʼsir darajasi, ruxsatsiz kirish, xakerlik harakatlari kabilardan kuchli himoyalan-
maganligi ham alohida muammo hicoblanadi. Bunday muammolar yuzaga kelishi bank operatsion 
tizimi favoliyatining to‘g‘ri va samarali yo‘lga qo‘yilmagani, brauzerlar, kommunikatsiya dasturlarining 
mukammal emasligi va albatta, inson omili taʼsirida yuzaga kelishi mumkin. Bu muammolarning bo‘lishi 
ikkinchi tomondan bankning bu sohada himoyani taʼminlashda moddiy reserslari va pul mablag‘larini 
iqtisod qilishi bilan ham bog‘liq bo‘lishi mumkin. Аmmo, bank tomonidan himoya va xavfsizlik tizimiga 
pulni iqtisod qilishi banklar katta yo‘qotishlar bo‘lishiga, binobarin bank mijozi ham katta mablag‘larini 
yo‘qotib qo‘yishiga olib kelishi mumkin.

